
590 തലശ്ശേരി രേഖകൾ

ഇല്ല എന്ന വിധിച്ചത വളര ആശ്ചര്യത്തൊടുകൂടത്തന്നെ വായിക്കയും ചെയ്തു. ആ
 സമയത്ത ചില എടുത്തിൽ പ്രതിക്കാരന്മാരെ പക്ഷത്തിൽ സംശയമായിട്ടും അസങ്ങതി
 ആയിട്ടും ഉള്ള സാക്ഷി ഒറപ്പായിട്ട എടുക്കയും ചെയിതതിന രണ്ടാമത തന്നെ വിചാരി
ക്കയും വെണം. ഇതിനൊടുകൂട തടവകാരന്മാരെക്കൊണ്ട വെച്ചിരിക്കുന്ന അന്ന്യായ
ങ്ങളും ബഹുമാനപ്പെട്ട കുമ്പഞ്ഞി അവർകളുടെ മുദ്രയും ആയുധങ്ങളൊടുകൂട
 സൊബെദാരും ശിപ്പായിമാരും നടന്നു എന്ന വിസ്തരിച്ച അവസ്ഥയിൽ കാണുന്ന
 വിവരങ്ങളും കാദിയാര വായിച്ച വഴിപൊലെ ഗ്രഹിപ്പിക്കയും വെണം. വിശെഷിച്ച
 ബുദ്ധിയുള്ളടത്തൊളം നെരും ന്ന്യായത്തൊടും പക്ഷം നിരുപിക്കാതെയും താൻ തന്റെ
 സ്ഥാനത്തിൽ ചെർന്ന പ്രവൃത്തികൾ ഒക്കയും തീർക്കാം എന്നും താനും തന്റെ ഒന്നിച്ച
 പ്രവൃത്തിക്കുന്നവരും സത്യംചെയ്ത അവസ്ഥകൊണ്ട എപ്പൊഴും നിരുപിക്കണം എന്ന
 വിചാരിക്കയും വെണം. എന്നാൽ കൊല്ലം 974 മത ചിങ്ങമാസം 5 നു ഇങ്കിരിയസ്സകൊല്ലം
 1799 മത അഗൊസ്തമാസം 18 നു തൊറയൂരിൽ നിന്ന എഴുതിയത.

1518 മത മഹാരാജശ്രീ വടക്കെപ്പകുതിയിൽ മജിസ്ത്രാദ ജീമിസ്സ ഇഷ്ടിവിൻ സായ്പു
 അവർകളുടെ സന്നിധാനത്തിങ്കൽ കെൾപ്പിക്കുവാൻ തലച്ചെരി പൌസ്ദാരിക്ക
ച്ചെരിയിൽ ദൊറൊഗ വയ്യപ്പുറത്ത കുഞ്ഞിപ്പക്കി എഴുതിയ റപ്പൊടത്ത. എന്നാൽ തീയ്യൻ
 മങ്കെരി കുറുമ്പൻ സഹായത്തൊടുകൂടി കൊലപാതകം ചെയ്തെ അവസ്ഥക്ക വിധിച്ച
 വിധിപ്പ്രകാരംതന്നെ കറുവനശിക്ഷ കഴിപ്പാൻ ഈ അഗൊസ്തുമാസം 16 നുക്ക ചിങ്ങമാസം
 3 നു കല്പിച്ച എഴുതിയ കല്പന അഗൊസ്തുമാസം 17 നു പകൽ എട്ടു മണിക്കു കിട്ടിയ
തിന്റെ ശെഷം 24 മണിക്കുറ്റിലകംതന്നെ കല്പനപ്രകാരം മരിയാദി ആയിട്ടുള്ള
 നടപ്പപ്രകാരങ്ങളൊടുംകൂട 17 നു ക്ക ഈ ചിങ്ങമാസം 4 നു പകൽ പന്ത്രണ്ടുമണിക്ക
 തലച്ചെരിയിൽ എറ്റം പരസ്യമായിട്ടുള്ള സ്ഥലത്തിങ്കൽനിന്ന തീയ്യൻ മങ്കെരി
 കറുവന്റെ തലവെട്ടി കൊല്ലുകയും ചെയ്തു. ശെഷം തയിലൊളി കുറുമ്പനും കാർക്കര
 ചാത്തനും മണക്കൊടൻ പൊട്ടനും എന്നു പറയുന്ന തടവകാരന്മാര മൂന്നും
 മങ്കെരികറുവനൊട സഹായമായിരുന്ന ആളുകളെ ആയുസ്സ കളയാതെ ബഹുമാനപ്പെട്ട
 മെൽ സംസ്ഥാനത്തിലെ കല്പന എതുപ്രകാരം ആകുന്ന എന്ന അറിയുന്നടത്തൊളം
 മെൽപ്പറെഞ്ഞ മൂന്നാളയും രെക്ഷിച്ച കൊള്ളുകയും വെണമെന്നല്ലൊ എഴുതി വന്ന
 കല്പനയിൽ ആകുന്നു. അതുകൊണ്ട കല്പനപ്രകാരംതന്നെ മെൽപ്പറെഞ്ഞ മൂന്നാളും
 മുൻമ്പെ തടവിൽ നിൽക്കുംപ്രകാരംതന്നെ വെച്ച രക്ഷിച്ച സൂക്ഷിക്കയും ചെയ്യുന്നു.
 എന്നാൽ കൊല്ലം 974 മത ചിങ്ങമാസം 5 നു ക്ക ഇങ്കിരിയസ്സ കൊല്ലം 1799 മത
 അഗൊസ്തുമാസം 18 നു ദൊറൊഗ ക്കച്ചെരിയിൽനിന്നും എഴുതിയ്ത. ചിങ്ങം 6 നു
 അഗൊസ്ത്ര 19 നു തൊറയൂരിൽ എത്തിയത. പെർപ്പാക്കിയ്ത.

1519 മത മഹാരാജശ്രീ വടക്കെ അധികാരി ഇഷ്ടിമൻ സായ്പ അവർകളെ
 സന്നിധാനത്തിങ്കൽ ബൊധിപ്പിക്കുവാൻ കണ്ണൂര കെനഅകത്ത മാപ്പിളച്ചീ ഉമ്മക്കയ്യ
 ദൊറൊഗ വയ്യപ്പിറത്തെ കുഞ്ഞിപ്പക്കിയൊടും കാദിബാഹാലിയൊടും പറെഞ്ഞ വാക്ക.
 എന്ന കെട്ടിയ മാപ്പിള കനിയിലെക്കണ്ടി കുഞ്ഞിപ്പർയ്യയിന്റെ ഉമ്മ പാർക്കുന്ന അകത്ത
 എന്നെക്കൂട്ടിക്കൊണ്ടുപൊയിപാർപ്പിച്ചിരിക്കുമ്പൊൾ എനക്ക തടിക്ക അസാരം വരുത്തം
 ഉണ്ടായാരെ എന്റെ കാക്ക മൊയിതിയന വരുത്തി എന്റെ വരുത്തം അവനൊടു
 പറഞ്ഞാരെ എന്റെ ഉമ്മ പാർക്കുന്നടുത്തു ഇക്കഴിഞ്ഞ മെടമാസത്തിൽ ഒരു ദിവസം
 എന്ന അവിട കൂട്ടിക്കൊണ്ടുപൊകയും ചെയ്തു. ആ ദിവസം രാവു എന്റെ കാക്ക

		 ഈ താൾ അവസാനം തിരുത്തപ്പെട്ടത്: 05:02, 19 ഡിസംബർ 2018.
	വിവരങ്ങൾ ക്രിയേറ്റീവ് കോമൺസ് ആട്രിബ്യൂഷൻ-ഷെയർഎലൈക്ക് അനുമതിപത്ര പ്രകാരം ലഭ്യമാണ്; മേൽ നിബന്ധനകൾ ഉണ്ടായേക്കാം. കൂടുതൽ വിവരങ്ങൾക്ക് ഉപയോഗനിബന്ധനകൾ കാണുക.

